
〈之獄訟。以邦典定之六典大夫之獄訟。以邦法斷之。八濸。庶民之獄訟。以邦成弊之。注八成也。罪所不貸有一定之法。故曰成以官成待萬民之治。〉

〈若今時决事比也士師下大夫四人。掌士之八成曰邦。汋。邦賊。邦諜犯邦令撟邦令。為邦盗。邦朋邦誣。注鄭司農云。八成者行事有八篇。若今時〉

〈决事北。周禮秋官掌士之八成。一曰邦汋。二曰邦賊。三曰邦諜。四曰犯邦令五曰撟邦令。六曰為邦盗。七曰為邦朋。八曰為邦誣。䟽。此八者皆是〉

〈獄官斷事成品式注邦汋謂斟酌盗取國家宻事邦賊。謂逆亂者邦諜為異國反間。邦令。干冒王教令者。矯邦令謂稱詐以有為者邦盗竊取國〉

〈之寳藏者。邦朋朋黨相阿使政不平者邦誣。誣罔君臣使失其實〉九成〈書益稷簫韶九成鳳凰來儀注。簫古文作筇箾舞者所執〉

〈之物。說文云。樂名箾韶李札觀用樂見舞韶簫者則簫詔盖舜樂之總名也今文作簫故先儒誤以簫管釋之九成者。樂之九成也功以九叙。故樂〉

〈以九成。九成猶周禮所謂九變也孔子曰樂者象成者也。故曰成。文中子文中子嘗曰夫樂象成者也。被於形。而流於聲王化之始終。所以可見也。〉

〈故韶樂九成則有虞氏之恩被動植矣。烏鵲之巢。可俯而窺也鳳凰何為而藏乎。〉守成〈貞觀致要貞觀十年太宗謂侍臣曰。帝王〉

〈之業草創與守戍孰難。尚書左僕射房玄齡對曰天地草昧。羣雄競起。攻破乃降。戰勝乃剋由此言之。草創為難。魏徵對曰。帝王之起。必承衰亂。覆〉

〈彼昏狡。百姓樂推。四海歸命。天授人與乃不為難然既得之後。志趣驕逸。百姓欲静而徭役不休。百姓凋殘而侈務不息。國之衰敝。恒由此起。以斯〉

〈而言。守文則難。太宗曰。玄齡昔從我定天下備嘗艱苦出萬死而遇一生。所以見草創之難也。魏徵與我安天下慮生驕逸之端必踐危亡之地。所〉

〈以見守文之難也。今草創之難。既已徃矣。守文之難。所當思與公等慎之。馬令南唐書嗚呼甚哉守成之難也。非持守之難。而授之者尤難。非授之〉

〈難。而知其可受者為難。啇有天下。成湯作之。太甲守之。而中有不類之憂。嚮非阿衡之佐。則求其思膺之復也難矣。周有天下。武王作之。成王守之。〉

〈而中有流言之變。嚮非周公征之。則求其鳬驚之雅也亦難矣。以唐太宗之豐功大業。一正天下。建不㧞之基。而晉王之立殺父之臣。失父之政。卒〉

〈至大亂矧不及於太宗者乎。元宗即位一十九年有經營四方之志約已慎刑勤政如一嚮非任用群小。屏棄忠良。國用不單於閩楚。師旅不棄於〉


〈淮甸則庶幾完成之君也志有之曰楊者易生之木也。一人植之十人㧞之。無生楊矣。以新造之唐。而守之非道。不幾乎朝蒔而夕揠。其亡也不旋〉

